
Historias y relatos 2

El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

SÍMBOLOS DE LA PATRIA

Declaración Universal de los Derechos Humanos

Khuyasqa warmi qhari warmachakuna:

Kay qillqasqa mayt’uqa qamkunapaqmi. Kaywanmi 
kusikuqhinalla amawtaykipa, tayta mamaykipa 
yanapakuyninwan imaymana yachayniykikunata wiñachinki. 
Kayta munaspaykum achka yachachiqkuna huñunakuspayku 
tukuy sunquykuwan qispiykachiyku.

Ñawinchasqayki qillqasqakunaqa, pacha sunquwan 
qhawanaykipaq, aylluyki khuyanaykipaq, rimasqayki 
qillqasqayki wiñachinaykipaqmi yanapasunki. Hinallataqmi 
llaqtaykipa kawsaynin, puriynin riqsinaykipaqpas yanapasunki. 
Chaymantapas runa masiykikunawan maypiña kaspapas 
hawkalla kawsakunaykipaq yanapasunkim.

Kay mayt’upi imaymana willakuykuna tarisqaykiqa 
yachayniykikunatam sumaqchata kallpachachinqa.

Kay mayt’utaqa munaykunkipunim hinaspapas mayt’u 
yanapasunaykimantaqa manam manchakuykuchu.

¡Kunanqa hawkalla ñawinchay, allin sami qampaq kachun!

Yachay kamayuq llamk’ana wasi.

Riqsichikuy



(Willakuy)

Hak’aqllu
llullakusqanmanta

May pachakunapi qharikunapas warmikunapas 
p’unchawnintin llamk’aq kasqanku hinallataq 
kallpasapa kanankupaq allinta mikhunanku karqan, 
chaypis Tayta inti kasukuq pisquchakunata 
waqyachiq kasqa.

Chaysi Inti tayta, pichi tanqata, yuthuta, urpita, 
hak’akllutawan. Waqyasqa, hinaspa kamachisqa 
kay hinata:
- Runakunam phichqa kutita huk p’unchawpi 

mikhunanku, tutallamanta, payquy 
pachapi, chawpi p’unchawpi, chisiyaykuyta, 
tutapi ima nispa.

Sinchi llakisqas pisquchakunaqa willanankupaq 
rimaq churakusqaku. Chaysi nisqaku, 
mayqinninchik allin kallpawan takinqa paychá 
willakamunqa nispa. Hinas sapankanku takiyta 
qallarisqaku.

Chaysi hak’aklluta akllasqaku, paysi willamusqa 
kay hinata nispa.
- ¡Intitaytaq kamachisqanmi hamuchkani! 

kunanmanta kimsa kutitam mikhunaykichik, 
tutallamanta, chawpi p’unchawta, ch’isi tuta ima. 

Llapa pisqukunas phiñasqa Tayta Intitaytaman 
willakuq risqaku, paysi niq:
- ¿Imanaptinmi mana chiqaqtachu nirqanki? 

Manam llullakunaykichu, llulla kasqaykiraykun 
qalluykita qhipaman urqupusaq, pasaqpaqmi 
chayhina kapunki.

 Chay pachamantapachas hak’aklluqa llullakuq 
kasqanrayku much’unpi pukachasqa kunka kapusqa.



(Willakuy)

Liqichumanta

Huk suni chukcha, hatun ruyru ñawiyuq, puka 
uyacha Ch’aska sutiyuq sipascha, sapa p’unchaw 
takispa, puchkaspa uwihankunata michisqa.

Huk p’unchawsi, uwihanta michichkaspa 
sipaschaqa “liw, liw, liw” nispa liqichup 
waqasqanta uyarisqa. Qhawaq riqtinsi chay 
liqichuqa uwihakunapa hawanpi phalarichkasqa, 
allqunkunañataqsi phawaspa, phawaspa 
uwihankunata hark’asqaku. Chaysi sipaschaqa 
allinta umanta huqarispa  allqu atuqta 
qhansasqanta rikurqusqa.

Wasinpiñataq, sipaschaqa, turan Mayuman 
willasqa. 
Hinaspas, chikan kusisqa paykunaqa 
uwihankunata qatirikuspa urayman risqaku. 
Chayllamansi yapamanta “liw, liw, liw” niqta  
liqichutaqa uyarillasqakutaq, chaysi, Ch’askaqa: 
-atuqmi- nispa Mayuta nin. 
Mayuqa allqunkunatas uwihankuna 
hark’aysinanpaq waqyakusqa. Ichaqa manas 
ima atuqpas kasqachu, aswanqa ñan purikuq 
runakunas kasqaku.

Ch’askaqa Mayuwan taytankuman liqichu 
rikumusqankumanta willakusqaku:
- ¿Imaynanpitaq liqichuqa sapa kuti pipas 
uwihakunaman achhuykamuptin “liw, liw, liw”  
nispa waqan?
 Chaysi taytankuqa nin:
- Liqichuqa sapa kuti atuqpas, huk runakunapas 
llaqtanchikman hamuptinmi willawanchik. 
Chayraykum llaqta waqaychaqwan riqsinchik 
nispa.

Paqariqninñataqsi yapamanta Ch’askawan 
Mayuwanqa uwihanku michiq rillasqakutaq. 
Chaypis, allinta tiyaykuspa liqichuta imayna 
purisqanta, mikhusqanta, sapa puriptin imayna 
uman kuyuchisqantapas allinta qawasqaku. 
-Arí allintam taytanchikqa, liqichuqa 
llaqta qhawaqmi nispa niwasqanchik- nispa 
ninakusqaku.

Lluypa
mamankuna

Kaymi Willo wawacha, ancha ch’iti, k’uski, 
hinallataq pukllaysapa, urpichakunata, 

pillpintukunta, ima phalaqkunatapis qatikachaytan 
yachan.

Payqa tayta mamanwan, waqyi pananwan, 
hatun tayta mamanwan, ima tiyanku. 

Willos huk p’unchaw hatun taytanwan puriq 
riqtinku munay anqas pillpintuta rikusqa.

Paypa qhipanta phawachkaspas mana t’ikakuna, 
ch’uruchakuna, kuruchakunata, huch’uy 
imaymanakuta q’achu  kawsaqpi saruchakusqanta 
rikusqachu.

Hatun taytantaq yuyaynillanpi qhawaq, kayta 
nisqa: 
Willo, hamuy samaykuy,  pillpintukunata qasita 
saqiy.

Willoqa hatun taytampaq kasqanpi tiyarquspa… 
puñurakapun.

Manaraq puñuyta tukushkaqtin, waqaspa 
rikch’arkamun.

¿Imanarqunmi churiy? ¿Imanaqtinmi waqanki?, hatun 
tayta tapusqa.
Pharpasapa warmin… wakintaq t’ika umayuq, urpi 
umayuq, muyurimuwanku, hinaspan niwanku sach’a, 
sachaq, llapan kaypi kawsaqkunaq mamansi kanku.

Ancha manchakuypunin karqan hatun taytay, 
niwankun sichus pillpintukunata, yurakunata, 
uywakunata k’irinki chayqa, qullupunqakun.

Hatun tayta Jonas umanta hap’iyukuspa nisqa: 
Musquynikipi warmi rikhurimuqkunaqa, llapallan 
imaymanakuna muyuriqnikipi kaqkunataqa 
yuypaychanaykipaqmi willasunkiku.
Pachamamanchikqa, llapan kay pachapi kaqkunawanmi 
sumaq kawsaypi uywanakunaykipaq, mañakuchkasunki.

Hatun taytay, manan ñuqaqa munanichu pillpintukuna 
nitaq uywakunpis, yurakunapis, qullunantaqa… Willo 
macharisqa nisqa.

¡Chhaynaqa, amachanayki! Hatun taytam kusi 
sunqunwan nisqa.

Willo qhawarisaqmi nispa nisqa, llapallan 
pachamamapi kawsaqkunata, amachananpaq.
¡Uñachakunatawampis!
Nisqa Wilo

¡Chayqa ancha allinmi!
Nisqa hatun taytanqa.
Kusqa qhipasqaku urpichakunaq takisqanta 
uyarispa.



CARTA DEMOCRÁTICA INTERAMERICANA 

